Kimollo ya Motšhelo wa Afrika Borwa wa Letseno la Phenšene le Anyuithi
Na ke eng?
Dinaga tše dintši di lefiša motšhelo go letseno leo le gotšwego ke modudi wa naga yeo lefaseng ka bophara gammogo le letseno leo le gotšwego ke yoo e sego modudi mo nageng. Ka gore, motho yo mongwe a ka tšheledišwa motšhelo gabedi mo nageng ya bodulo gammogo le naga ya mothopo fao letseno le gotšwego. Dinaga tše dingwe di na le ditumelelano go efoga tšheledišo ya gabedi ya motšhelo. Gantši ditumelelano tše di ba le dipeelano tša gore letseno le itšeng le ka tšheledišwa fela go naga e tee go tše pedi goba le ka tšhelelwa go bobedi bja dinaga gomme naga ya bodulo e ka dumelela khredidi ya motšhelo wo o šetšego o tšheledišitšwe ke naga ya mothopo. Afrika Borwa e na ditumelelano  le dinaga tše mmalwa go thibela tefišo gabedi ya motšhelo wa letseno.
Na ke ya mang?
Yo e sego modudi, e sego modudi wa motšhelo wa ka Afrika Borwa gape a amogela letseno go tšwa go mothopo wa ka Afrika Borwa, o swanetše go dira kgopelo ya taetšo bakeng sa kimollo go tšwa go motšhelo wa Afrika Borwa go letseno la phenšene le anyuithi (go sa akaretšwe palotlalo ya bokaalo bja tšhelete) goba yo a nyakago tefela morago ya motšhelo wo o bego o swareletšwe go ya ka Molao wa Motšhelo wa Letseno Nom. 58 wa 1962 (Molao) Kgopelo e swanetše go dirwa go ya ka Tumelelano ya go Tšheledišwa Gabedi (DTA) yeo e lego magareng ga Afrika Borwa le naga ya yo e sego modudi. 
Na o ka dira bjang kgopelo ya taetšo?
O ka dira kgopelo ya taetšo ge eba o khwalifaya bjale ka yo e sego modudi. Latela dikgato tše di latelago go dira kgopelo:
· O ka dira kgopelo oya taetšo ya kimollo ya tshwarelelo ya Motšhelo wa Mošomi go tšwa go phenšene le/goba anyuithi ya gago ka go tlatša Kgopelo ya RST01 – ya Yo e sego Modudi go dira Taetšo ya Kimollo ya Motšhelo wa Afrika Borwa wa Phenšene le Dianyuwithi go ya ka dipeelo tša DTA.
·  RST01 ya go tlatšwa le go saenwa ka botlalo e swanetše go imeilwa go contactus@sars.gov.za.
· Ofisi ya motšhelo ya naga ya bodulo e swanetše e tiišetše go RST01 gore motho yoo ke modudi wa naga yeo go ya ka dipeelo tša DTA magareng ga Afrika Borwa le naga ya bodulo. 
· Dišetšulu tša RST01 di swanetše go tlatšwa ka botlalo.
· Fao DTA e dumelelago naga ya mothopo (mohlala Afrika Borwa) go se ame letseno la motšhelo go phenšene le anyuithi di akareditšwe go letseno goba letseno la go tšhelelwa mo nageng ya bodulo, bohlatse bja letseno goba e be e akareditšwe e swanetše go tlhomelwa go RST01. Bohlatse bo ka se fete sebaka sa ngwaga. Mohlala wa bohlatse e ka ba tekolo (go naga ya bodulo) fao letseno le laeditšwego.
Tiišetšo ya taetšo
Go tloga ka ngwaga wa 2024 wa tekolo, sebaka sa tiišetšo ya kimollo go taetšo ya motšhelo wa Afrika Borwa e fetošitšwe go ba ya tiišetšo sebaka sa mengwaga ye meraro. 
Balaodi ba Sekhwama sa Motlaodutše le/goba Baenšori ba Sebaka se se telele ba swanetše go tiišetša gore:
· Balefela motšhelo ba fa Balaodi ba Sekhwama sa Motlaodutše le/goba Baenšori ba Sebaka se se telele setifikeiti sa bodulo sa ngwaga o mongwe le o mongwe, gomme
· lefelo leo la bodulo le dula le swana go fihlela sebaka tiišetšo ya taetšo.
Fao molefela motšhelo a fetošitšego bodulo go taolelo ya motšhelo ya go fapana le yeo taetšo e filwego, taetšo ga e sa tiišeditšwe gomme se se diragala ka othometiki go tloga ka letšatšikgwedi la fetošo.
Na kgopelo ya taetšo e ka ganetšwa neng?
Kgopelo ya taetšo e ka ganetšwa ge:
· RST01 e sa felela.
· Ofisi ya motšhelo ya naga ya bulo e sa ka ya saena goba e sa tempela  RST01.
· Letšatšikgwedi la setempe sa ofisi ya motšhelo le feta ngwaga o tee.
· Yo e sego modudi (yo a ngwadišitšego ka Afrika Borwa bakeng sa morero wa Motšhelo wa Letseno) merero ya motšhelo ga e taolong.
· Bohlatse bja gore letseno la phenšene le anyuithi (yeo e laeditšwego bjale ka ge e akareditšwe go letseno la tekolo ya naga ya bodulo), ga se e akaretšwe.
· Tshedimošo ya tlaleletšo yeo e kgopetšwego bakeng sa morero woo e sa romelwa.
· Ge eba, go ya ka molao wa selegae wa Afrika Borw le DTA; Afrika Borwa e bile le tokelo ya go tshwarelela motšhelo.
Maele a Bohlokwa kudu: Fao Motšhelo wa Mošomi o ilego wa swarelelwa ka go fošagala go tšwa go phenšene le/goba anyuithi ya yo e sego modudi, go ya ka dipeelo tša DTA magareng ga Afrika Borwa le naga ya bodulo, tefela morago e ka kgopelwa.

Na o ka kgopela bjang tefelamorago?
Sa mathomo, yo e sego modudi o swanetše go ngwadišwa ka Afrika Borwa bakeng sa morero wa Motšhelo wa Letseno. Go hwetša tshedimošo enngwe ya ka fao o ka ngwadišago bjale ka molefela motšhelo, kgotla mo. Latela dikgato tše go dira kgopelo ya tefelamorago.   
· Pušetšo ya Motšhelo wa Letseno (ITR12) e swanetše go tlatšwa gomme e romelwe bakeng sa ngwaga wa maleba wa tekolo. Ye ke kgato ya mathomo yeo e dumelelago SARS go lefela morago Motšhelo wa Mošomi wo o bego o swareletšwe go phenšene le/goba anyuithi.
· Khophi ya IRP5 – Setifikeiti sa Motšhelo sa Mošomi, so se filwego ke sekhwama seo se nago le maikarabelo a go swarelela Motšhelo wa Mošomi se swanetše go ba mo go wena.
· ITR12 yeo e tladitšwego e ka romelwa:
· Tirišo ya eFiling, ge eba o ngwadišitšwe. Ge e ba ga se o ngwadišwe, o ka latela magato a a bonolo.
· Goba kgetha moemedi wa motšhelo ka Afrika Borwa go romela ITR12 legatong la gago.  TPPOA – Maatla a a Kgethegilego a Ramolao e swanetše go tlatšwa go kgontšha moemedi go šomišana le SARS legatong la gago.
Maele a Bohlokwa: Tlhahli e Feleletšego ya ITR12 ya Batho ka noši e a hwetšagala go go thuša go tlatša le go romela pušetšo ya gago. Ka kgopelo lemoga gore thomelo ya ITR12 ga edire kgonagalo ya go hwetša tefela morago le semetsing.  Ka fao, ITR12 e ka kgethwa bakeng sa oditi gape ge eba ga se ya ka ya kgethwa, ka kamogelo ya Tsebišo ya Tekolo (ITA34) kganetšano e ka tlhongwa mo matšatšing a 80 a kgwebo a letšatšikgwedi la tekolo.
· Go kgontšha SARS go boeletša tekolo ya gago le go dira khrediti (tefelamorago) go akhaonte ya gago, romela ditokumente tše di latelago ge o tlhoma kganetšano ya gago goba ge eba o kgethilwe bakeng sa oditi:
· RST02 yeo e tladitšwego ka botlalo – Kgopelo ya Yo e sego Modudi ya Tefelamorago go tšwa go Motšhelo wa Afrika Borwa wa Phenšene le/goba Dianyuihi go ya ka Tumelelano ya Tšhelelo ya Gabedi ya Motšhelo le ditokumente ka moka tša maleba tšeo di ngwetšwego lenaneong, mohlala setatamente sa panka, bohlatse bja bodulo, tokumente ya ID, bjale le bjale.
· Khophi ya IRP5 – Setifikeiti a Motšhelo wa Mošomi
· Tokumente efe goba efe yeo e dirišwago go tlatša ITR12.
· Bohlatse bja gore letseno le be le akareditšwe go letseno la go tšhelelwa fao DTA e dumelela naga ya mothopo (mohlala wa Afrika Borwa) go lokolla letseno go tšwa go motšhelo go fihlela phenšene le anyuithi di akaretšwa bjale ka letseno goba motšhelo wa letseno go naga ya bodulo bja motšhelo  Bohlatse bo se fete sebaka sa ngwaga.
Na tefelamorago e tla ganetšwa neng?
Kgopelo ya tefelamorago e ka ganetšwa fao:
· Go ya ka molao wa selegae wa Afrika Borwa le DTA, Afrika Borwa e na le tokelo ya go tshwarelela motšhelo.
· RST02 ga se e felelle.
· Ditokumente tšeo di hlokegao go feleletša kgopelo, ga se di neelwe. Ditokumente tšeo di laeditšwego lenaneong go RST02 ke:
· Khophi ya go tempelwa ya setatamente sa panka (letlakala la le tee la pele (1) fela) – e swanetše go laetša dintlha tša akhaonte.
· Bohlatse bja aterese ya bodulo; le
· Khophi ya moreki ya ID/Paseporoto
· Ofisi ya motšhelo ya naga ya bodulo ga se e saene le go tempela RST02.
· Letšatšikgwedi la setempe sa ofisi ya motšhelo le feta ngwaga o tee.
· Merero ya motšhelo ya yo e sego modudi ga e taolong.
· Bohlatse bja gore letseno la phenšene le anyuithi (yeo e laeditšwego bjale ka ge e akareditšwe go letseno la tekolo ya naga ya bodulo), ga se e akaretšwe.
· Tshedimošo efe goba efe ya tlaleletšo yeo e kgopetšwego e sa ka ya romelwa

